Segurtasuna eta Osasuna

Informazioa eta Heziketa


Liburuxka honen HELBURUA langileei segurtasun eta  osasun arloko informazioa/heziketa ematea  da,  parte hartzen  duen  produkzio-

-prozesuak dituen arriskuekin zerikusia duen segurtasunari dagokionez, eta baita horretan hartu beharreko jokaerei buruz ere. 


Helburu hori lortzeko, informazio/heziketaren ondorengo PROGRAMA jarraituko da:

· LANEKO SEGURTASUN ETA OSASUN POLITIKA 

· LAN-ARLOKO SEGURTASUNEKO ETA OSASUNEKO ARAU OROKORRAK 

· LANEKO SEGURTASUN ETA OSASUN ARLOKO PRODUKZIO PROZESU BAKOITZEKO ARAU ESPEZIFIKOAK

Laneko segurtasun eta osasun politika

Estrategia Soziala hainbat ekintzak osatzen dute, zuzendaritza-taldea, informazioa arloa, lan-baldintzak eta ordainketaren arloa barne hartuta. 


Estrategia horren arabera, dagoeneko abiarazi diren ekintzekin batera eta era paraleloan LANEKO ARRISKUEN PREBENTZIORAKO SISTEMA bat ezarri nahi du [XXX](e)ko Zuzendaritzak. 


Sistema horrekin etorriko diren hobekuntzen ondorioz, gure lana seguruago eta hobeto egingo dugula uste dugu eta horrela, istripuak gutxitu eta lan-baldintza hobeak lortzeaz gain (kooperatibarentzat funtsezko helburuak dira horiek), kalitate eta produktibitate hobea lortuko dugula merkatuak dituen beharrizan berrien aurrean. 


Zuzendaritzak bazkideen laguntzarekin etengabe prebentzioko hainbat jarduera eginez, LANEKO ARRISKUEN PREBENTZIORAKO SISTEMAren helburua gure lanak dituen arriskuak gutxitzea da; horrela, bazkideen osasunari eta produkzioari berari, instalazioei eta ingurumenari eragingo lioketen era guztietako istripuak eta lanak eragindako gaixotasunak aurreikusi eta ekidin egingo lirateke, izan ere, azken horiek kapital-galera handia eragiten dute eta beste era bateko egoeretan pertsonentzat istripu bihur litezke.  

(…)

Segurtasuneko arau orokorrak

Lantegi honetako kide gisa, zuen lana era seguru eta eraginkorrean egiteko erronka garrantzitsuaren aurrean zaude.


Zure lana zuzen eta segurtasunez egin ahal izan dezazun ematen dizugu informazio hau. Beharrezkoa da arau guztiak betetzea, zeure osasunak edo/eta lankideenak kalterik izan ez dezan. 


Egoera guztietarako balioko duten jarraibide espezifikoak ematea ezinezko denez, garrantzitsua da irizpide orokor gisa ondorengo premisa hauek gogoan izatea. 

	(
(

	Bete jarraibideak eta ez arriskatu. Ez badakizu, galdetu zure saileko arduradunari. 

Egiten duzun guztian zentzuz jokatu, segurua iruditzen ez zaizuna ez baita, seguruenik, segurua izango. Zalantza duzun bakoitzean, galdetu zure saileko arduradunari. 


	SEGURTASUNEKO ARAU OROKORRAK



 Zure segurtasuna eta lankideena bermatzen lagun diezazuten, segurtasun eta osasun arloko ondorengo arau orokor hauek bete eta horretara ohitu beharko duzu: 

1. Bete jarraibideak.  Ez arriskatu.  Zerbait ez baldin badakizu, galdetu zure saileko arduradunari. 

2. Pertsonengan, ekipoetan edo jabetzan kalteak eragin ditzakeelako egoera edo lan-praktikaren bat segurua ez dela iruditzen bazaizu, eman berehala horren berri.

3. Erabiltzen duzun guztia utzi bere lekuan. Zaindu zuren tresnak eta lan-lekua garbi eta ordenan. 

4. Behar den tresneria eta ekipoa behar den bezala erabili. 

5. Zeuk edo lankideren batek mina edo kalte materialak eragin dituen istripuren bat izanez gero, larria izan ez arren, eman berehala horren berri zure saileko arduradunari eta lortu berehala larrialdiko laguntza.

6. Ez egin zure lan-ekipoari mantentze-lanik, horretarako baimenik ez baduzu. 

7. Babes pertsonalerako ekipoa beti aldean eraman behar da eta egoera onean zaindu. 

8. Bete itzazu arau, seinale eta jarraibide espezifiko guztiak.

	SUTEEN AURKAKO 

PREBENTZIO-BABESA


Sutea gertatzeko arriskua txikia da, baina gertatzen denean, zauriak eta kalte materialak izugarriak izaten dira eta horregatik, funtsezkoa da sutea eragin dezaketen arrazoiak kontrolatzea. 

· Errespeta itzazu beti erretzeari buruzko arauak. Hartarako izendatutako lekuetan bakarrik erre daiteke. 

· Ezagutu lanean ari zaren lekua eta ikasi zure lan-lekuko su-itzalgailuak nola erabiltzen diren. 

· Sute elektrikoen kasuan ez erabili sekula urik. 

· Pasabide, eskailera, korridore eta irteerek ez dute sekula blokeaturik egon behar. 

· Jakin suteen aurkako alarmak non dauden, nola erabili eta larrialdiko irteerak non dauden.  

· Arropak su hartzen badizu, eskatu laguntza. Ez egin korrika. Etzan lurrean eta egin bira sugarrak itzal daitezen. 

	ALKOHOLA ETA DROGAK


Alkoholak eta drogek nabarmen gutxitzen dute lanerako gaitasuna eta kalte egiten diote osasunari. Zeuretzat eta lankideentzat lan-baldintza arriskutsuak ere sor ditzakete. 

· Alkoholdun edariak edo/eta drogak kontsumitu edo edukitzea erabat debekatuta dago lantegi guztian. 

· Drogak edo alkohola kontsumitzen, gordetzen, ematen edo eskatzen harrapatzen den langileari Barne Araudia ezarriko zaio. 

	MATERIALAK ERABILTZEKO TRESNERIA


Baliteke ia egunero edo noizbait materialak erabiltzeko tresnaren bat erabili behar izatea. Arau erraz hauek betez istripu larriak edo kalte material handiak ekidingo dituzu.  

Eskorgak

· Ez bete gehiegi, eta karga egonkor eta erdian jarri. 

· Sekula ez pilatu karga erortzeko moduan edo aurrean duzuna ez ikusteko moduan. 

· Aldapan behera ez tira egin eskorgari. Behar baduzu, eskatu laguntza. 

Eskorga jasotzailea

· Orga elektriko hauek langile baimendu eta prestatuek bakarrik erabil ditzakete. 

· Beti abiadura seguruan ibili eta kontuan izan zein orga-mota den, lekua eta inguruan zer joan-etorri dagoen.

· Aldapa igo edo jaisteko, ipini karga beti goian. 

· Ezkina eta pasabideetan beti gelditu. 

· Debekatuta dago ekipo mugikorretan inor eramatea. 

· Ez jaso karga ezegonkorrik, eta mugimenduan zaudela ez altxa edo jaitsi kargarik. 
(…)



















































